
Pa. nr. 08-91 

Komisioni për Mbrojtjen e Konkurrencës, bazuar në nenin 28 dhe nenin 19 paragrafi (1) pika 

2) të Ligjit për Mbrojtjen e Konkurrencës („Gazeta Zyrtare e Republikës së Maqedonisë“ nr. 

145/10, 136/11, 41/2014, 53/16 dhe 83/18), dhe duke vepruar sipas  njoftimit për përqendrim 

të parashtruar nga Shoqëria për tregti dhe shërbime MTEL SHPKNJP Shkup, me seli të 

regjistruar në rrugën Maksim Gorki 11/1 kati 3, Shkup, Republika e Maqedonisë së Veriut, në 

seancën e mbajtur më 15.07.2024, solli këtë 

AKTV E N D I M 

1.Vërtetohet se përqendrimi me të cilin Shoqëria për tregti dhe shërbime MTEL SHPKNJP 

Shkup, me seli të regjistruar në rrugën Maksim Gorki 11/1 kati 3, Shkup në Republikën e 

Maqedonisë së Veriut, do të fitojë kontroll të veçantë mbi Shoqërinë për telekomunikime 

Laikamobajl SHPKNJP Shkup, me seli në bulevardin Kuzman Josifovski Pitu nr. 15, 1000 Shkup, 

në Republikën e Maqedonisë së Veriut, përmes blerjes së pjesëve, edhe pse bie nën dispozitat 

e Ligjit për Mbrojtjen e Konkurrencës, nuk do të ketë për pasojë pengimin, kufizimin ose 

shtrembërimin e konsiderueshëm të konkurrencës efektive në treg ose në një pjesë të tij 

thelbësore, veçanërisht si rezultat i krijimit ose forcimit të pozitës dominuese të 

pjesëmarrësve dhe është në përputhje me dispozitat e Ligjit për mbrojtjen e konkurrencës 

në kuptimin e nenit 19 paragrafi (1) pika 2) të Ligjit për mbrojtjen e konkurrencës. 

2. Parashtruesi i njoftimit të përqendrimit  është i detyruar të paguajë tarifën administrative 

për njoftimin e përqendrimit në shumën prej 6.000 denarë dhe për aktvendimin në shumën 

prej 30.000 denarë, sipas numrit tarifor nr. 34 të Ligjit për Taksa Administrative („Gazeta 

Zyrtare e Republikës së Maqedonisë“ nr. 17/93, 20/96, 7/98, 13/01, 24/03, 19/04, 61/04, 

95/05, 7/06, 70/06, 92/07, 88/08, 130/08, 6/10, 145/10, 17/11) në llogarinë e Buxhetit të 

Republikës së Maqedonisë nr. 100000000063095, llogarinë e pagesës 840...03161, kodi i të 

ardhurave dhe programi 72231300 

3. Padia për ngritjen e kontestit administrativ nuk e prolongon përmbarimin e aktvendimit. 

A r s y e t i m 

Në përputhje me dispozitat e nenit 15 të Ligjit për Mbrojtjen e Konkurrencës (në tekstin e 

mëtejshëm: Ligji), më 30.05.2024, dhe e plotësuar më 28.06.2024, në Komisionin për 

Mbrojtjen e Konkurrencës (në tekstin e mëtejmë: Komisioni), është dorëzuar njoftim i 

përqendrimit nga nga Shoqëria për tregti dhe shërbime MTEL SHPKNJP Shkup, rruga Maksim 

Gorki 11/1 kati 3, Shkup, me të cilin MTEL SHPKNJP Shkup do të fitojë kontroll të veçantë mbi 

Shoqërinë për telekomunikime Laikamobajl SHPKNJP Shkup, bulevardi Kuzman Josifovski Pitu 

nr. 15, 1000 Shkup, përmes blerjes së pjesëve. 

Komisioni filloi shqyrtimin e Njoftimit në ditën e pranimit të tij dhe, bazuar në të dhënat e 

dorëzuara në Njoftimin për përqendrim, shtesat dhe anekset, konstatoi si më poshtë: 

Aktivitetet themelore të biznesit të ndërmarrjeve të përfshira: 

MTEL SHPKNJP Shkup është operator i autorizuar i telekomunikacionit nga Agjencia për 

Komunikime Elektronike në tregun maqedonas për shërbimet e komunikimeve elektronike, 



më konkretisht për: rrjetin publik të radio-komunikimit, aksesin me brez të gjerë në internet, 

shërbimet ndër-operatorëve, shërbimet publike të telefonisë në rrjetin publik të 

komunikimeve mobile, ritransmetimin e programeve televizive dhe satelitore. 

Ortak  i vetëm në MTEL SHPKNJP Shkup është Ndërmarrja për Telekomunikacione Telekom 

Serbia AD Beograd, Serbia, aktiviteti kryesor i së cilës është ofrimi i shërbimeve të 

telekomunikacionit, nga të cilat më të rëndësishmet janë shërbimet e komunikimit telefonik 

kombëtar dhe ndërkombëtar, shërbimet e telefonisë fikse, transiti i trafikut, transmetimi i të 

dhënave, qiraja e linjave, shërbimet në të gjithë zonën e rrjetit, shërbimet shtesë në fushën e 

telefonisë mobile, internetit dhe shërbimeve multimediale. 

Shoqëria për tregti dhe shërbime MTEL SHPKNJP Shkup nuk ka persona juridikë  të lidhura në 

territorin e Republikës së Maqedonisë së Veriut1. 

Laikamobajl SHPKNJP Shkup është operator i autorizuar i telekomunikacionit nga Agjencia 

për Komunikime Elektronike në Republikën e Maqedonisë së Veriut, e cila operon në tregun 

e ofrimit të shërbimeve mobile të komunikimeve elektronike. 

 Shoqëria për telekomunikime Laikamobajl SHPKNJP Shkup nuk ka persona juridikë të lidhura 

në territorin e Republikës së Maqedonisë së Veriut. 

Komisioni konstatoi se përqendrimi i parashtruar bie nën dispozitat e Ligjit për Mbrojtjen e 

Konkurrencës, sepse i plotëson kushtet e nenit 12 paragrafi (1) pika 2) dhe nenit 14 paragrafi 

(1) pika 1 dhe pika 2)) të Ligjit për Mbrojtje të Konkurrencës. 

 

Komisioni, duke marrë parasysh kriteret e nenit 17 paragrafi (2), paragrafi (3) dhe paragrafi 

(4) të Ligjit për mbrojtjen e konkurrencës dhe pikën 6 (b) të Udhëzimeve për përcaktimin e 

rasteve në të cilat gjatë vlerësimit të përqendrimeve, Komisioni për Mbrojtjen e Konkurrencës 

zakonisht përcakton se të njëjtat janë në përputhje me Ligjin për mbrojtjen e konkurrencës, 

vlerëson se përqendrimi i parashtruar, edhe pse bie nën dispozitat e Ligjit, është në përputhje 

me të, sepse nuk do ketë në masë të konsiderueshme pengimin, kufizimin ose prishjen e  

konkurrencës efektive të tregut ose të pjesës qenësore të tij , veçanërisht si rezultat i krijimit 

ose forcimit të pozitës dominuese të pjesëmarrësve 

 

Duke pasur parasysh këtë vlerësim të përqendrimit, Komisioni vendosi si në dispozitiv të këtij 

Aktvendimi, në përputhje me nenin 19 paragrafi (1) pika 2) të Ligjit për mbrojtjen e 

konkurrencës. 

Sipas Nenit 53 paragrafi (2) të Ligjit për mbrojtjen e konkurrencës padia nuk e prolongon 

zbatimin e aktvendimit.  

 

                                                           
1 Komisioni për Mbrojtjen e Konkurrencës, me aktvendimin nr. 08-31/2023, datë 22.03.2023, miratoi 
përqendrimin me të cilin MTEL SHPKNJP Shkup, me seli të regjistruar në rrugën Maksim Gorki 11-1/3, 1000 
Shkup, do të fitojë kontrollin mbi shoqërinë NEOTEL SHPK Shkup, me seli në Bulevardin Kuzman Josifovski-Pitu 
nr. 15, 1000 Shkup 



 

 

 

 

 

 

Udhëzim për mjetin juridik 

 

Kundër këtij aktvendimi mund të parashtrohet padi për inicim të kontestit  administrativ në 

Gjykatën Administrative të Republikës së Maqedonisë në afat prej 30 ditësh nga dita e 

dorëzimit të tij. 

